
	Ուսումնասիրելով Ձեր 02.07.2024թ. N ՆՄ/ԱՄ-2/21148-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է միջծրագրային վերաբաշխման (տեղաշարժի) միջոցով ՀՀ 2024թ. պետական բյուջեի 1011 ծրագրի 12001 միջոցառման (ընտանիքի կենսամակարդակի բարձրացմանն ուղղված նպաստներ) համար նախատեսված գումարներից 4.0 մլն․ ՀՀ դրամ հատկացնել հորդառատ անձրևներով պայմանավորված հեղեղումների պատճառով զոհված անձանց ընտանիքների սոցիալական խնդիրների լուծմանը։
 Նախագծով կարգավորվում են  2024 թվականի մայիսի 25-26-ին ՀՀ Լոռու և Տավուշի մարզերում հեղեղումների պատճառով տուժած ընտանիքներին միանվագ դրամական աջակցություն  տրամադրելու հետ կապված հարաբերությունները: 
Նախագծով նախատեսվել է գումարի վերաբաշխում, որով առաջնահերթության կարգով (զոհված անձանց տվյալները հայտնի են) հեղեղումների պատճառով տուժած՝ զոհված 4 անձանց ընտանիքներից յուրաքանչյուրին կհատկացվի  1.0 մլն դրամի չափով սոցիալական աջակցություն: 
Հաշվի առնելով վերոգրյալը՝ հայտնում ենք, որ ՀՀ ֆինանսների նախարարությունը բովանդակային առումով առարկություն չունի, սակայն անհրաժեշտ է ապահովել իրավական հիմքը, այսինքն առաջնայնորեն պետք է հաստատվի «Հայաստանի Հանրապետության Լոռու և Տավուշի մարզերում 2024թ. մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագիծը։



	
	






























Ընդունվել է ի գիտություն: «Հայաստանի Հանրապետության Լոռու և Տավուշի մարզերում 2024թ. մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագիծը շրջանառվում է:



